
anguniarlugu Naalakkersuisut ilinniagagarnersiuteqarsinnaanermut
ammaassinissamut pilersaaruteqarniarnersut pillugu § 37 tunngavigalugu apeqqut

Asasara Doris Jakobsen

Naalakkersuisut immikkut soqutigisagarfigisaat pillugu apeqqutinnut Naalakkersuisut
aallaggaasiullugu qutsavigaatsit.

Soorlu apeqqutinni ersittoq Danmarkimi ilinniarnernut ataasiakkaanut danskit
naalagaaffiat danskit SU-atigut ilinniarnersiuteqgartitsisarpoq. Tassunga tunngatillugu
ogaatiginegassaagq ilinniarnernut taamaattunut danskit SU-annik pissarsisinnaanerup
ginnuteqaateqartup danskiunera kalaaliuneraluunniit tunngavigalugu
assigiinngisitsisogarneranik isumagarneq paasinerluinermik tunngavegarsimassasoq,
tassa taakku ginnutegaateqgartut tamarmik danskit naalagaaffianni innuttaammata
taamaalillunilu malittarisassat ataaniillutik. Kalaallit ginnuteqartut taamaalillutik danskisut
ginnutegartutut danskit e-learningitut ingerlanneqgartuni ilinniarneranni
ilinniagaqarnersiuteqarsinnaapput, tassani piumasaqgaataalluni ilinniarnerit pineqartut
danskit ogartussaasuinit tapiiffiginegarsinnaasutut akuerinegarsimanissaat.

Kalaallit Nunaanni ilinniagaqarnersiutit pillugit malittarisassat eqqgarsaatigalugit
ilisimatitsissutigineqassaaq Danmarkimi ingerlaqgilluni ilinniarnernut stipendiatut
ilinniagaqarnersiuteqartitsisoqarneq ajortog. Akerlianik immikkut ikiorsiissutitut
taaneqartartut atorlugit ilinniagaqarsiutegartitsinissamut periarfissaqarpoqg,
assersuutigalugu akiliunneqarluni angalanernut, ilinniarneq Danmarkimi
tapiiffigineqarsinnaasutut Naalakkersuisut akuerisimapassuk, takuuk
ilinniagaqarnersiutit pillugit Inatsisartut inatsisaat atuuttoq (Inatsisartut inatsisaat nr. 12,
22. november 2011-meersoq). Tamanna Danmarkimi ingerlaggilluni ilinniarnernut
ungasianiit ilinniartitsinertut neqeroorutigineqartunut aamma atuuppog.

llinniarnernut taamaattunut akuersinissamut piumasaqaataavoq ilinniarnerit
sivikinnerpaamik gaammatinik pingasunik sivisussuseqarnissaat, piffissaq tamakkerlugu
ilinniarneq pinegassasoq, ilinniarnerit Kalaallit Nunaanni atorsinnaasutut
naatsorsuutiginegartut ilinniarnerillu ilinniarfimmit pisortanit akuerisaasunit
ingerlanneqartut imaluunniit pitsaassutsimik pisortat ilinniarfiinut atuuttunut
piumasaqaatit malillugit ilinniartitsissutit imarisaasigut, aqutsinikkut,
ilinniartitsisogarnikkut inegarnikkullu naammaginegartumik pitsaassusegartut.

Tassunga peqatigitillugu inatsimmi ersippoq Naalakkersuisut akuersinerat
ilinniartitaanermi politikki, suliffissat aningaasagarnerlu pillugit piumasaqaatit
aallaavigalugit pissasoq aammalu ilinniarnerit pitsaassusaannik nalilersuinermut

tunngatiliugu ingerlatsivimmit pisortanit akuerisaasumit ilinniarnerup pitsaassusaanik
nalilersuineq pissarsiarinegassasoq. Aammattaaq inatsimmi aalajangersarneqarpoq
ilinniagagartut ilinniarnerni taakku assigisaanni ilinniarnersiutegarfioreersuni
ilinnialersinnaaneq immikkut isiginiarneqassasoq. Taakku tamaasa pillugit Inatsisartut
inatsisaanni § 8 innersuussutiginegarpoq.

Akuersisarneq pillugu apeqqut taamaalilluni ilinniarnerit pitsaassusaannik
nalilersuinermut annertunertigut tunngassutegarpoq, tassunga ilannguilugu
tapiiffiginegarsinnaanermut tunngatillugu aningaasartuutinut ilinniarnerullu Kalaallit
Nunaanni suliffinni atornegarsinnaaneranut sanilliullugu ilinniagaqgartut ilinniarnermik
pissarsiaqarsinnaanerat.

Aammattaaq ilassutiginegarsinnaavoq piumasaqgaatit taaneqartut aallaavigalugit
Danmarkimi ilinniarnernik ataasiakkaanik e-learningitut neqeroorutiginegartunik
akuersisogartarnikuusoq. Tamassuma saniatigut ilisimatitsissutiginegarsinnaavoq
Danmarkimi ilinniarnerpassuarnut e-learningitut neqeroorutiginegartunut
ikittuunngitsunik angalasoqartariaqartartoq, tassa ilinniartut gaammammut ataasiarlutik
katersuukkajuttarmata. Tamanna soorunami ungasissutsini unammilligassat
kingunerisaannik ilinniagaqartunut Kalaallit Nunaanneersunut tunngatillugu immikkut
unammilligassagarfiuvoq.

Tassunga pegatigitillugu oqaatigineqassaaq ilinniartitsinermi Naalakkersuisut
takorluugaat pingaarnerit, tassunga ilanngullugu ilinniagagarnersiuteqartarneq pillugu
apeqqummut tunngatillugu, Naalakkersuisut llinniartitsinermut Periusissiaanni
ilinniartitsinermut pilersaarummik malitseqartinneqartussaasumi takunegarsinnaassasut,
tassani ilaatigut ilinniagaqarnersiutinik aaqgissuusseqginneq ilaassalluni, tassanilu
aamma e-learninginut ilinniagaqarnersiuteqarsinnaatitaaneq pillugu apeqqut aamma
ilanngunneqassalluni, tassunga ilanngullugu ilinniarnernut taamaattunut tapersiissutit
annertunerusumik ammaassiffigineqassanersut.

Inussiarnersumik inuulivaqqusillunga

P g 2
ﬁick Nielsen



